
				এই পাতাটির মুদ্রণ সংশোধন করা প্রয়োজন। 
সমুৎপন্নে অৰ্দ্ধং ত্যজতি পণ্ডিতঃ– কিন্তু আমি ত পণ্ডিতঃ নই— আমি শিশু মহাভারত রচনা করতে অক্ষম— অতএব আশঙ্কা হচ্চে অদ্ধং-এর চেয়ে আরো অনেক বেশি এই অপণ্ডিতকে ত্যাগ করতে হবে। বারো আনা, তেরো আনা, চোদ্দ আনা,— কিন্তু আর বেশি নয়— দর করতে করতে শেষ কালে যদি সাড়ে পনেরো আনা পৰ্য্যস্ত ওঠে তা হলে কিন্তু— চোখ রাঙিয়ে লাভ কি— তা হলে কিন্তু তাও যথালাভ বলে মেনে নিতে হবে— তোমার বাবাকে লিখেছিলেম, যে, শনিবার গিয়ে পৌঁছব। সেটা ঘটবে না। আমার নিজের বারেই প্রভাতে গিয়ে উদয় হব – রবিবারে’— সেদিন তোমাদের ছুটি— ঝগড়া করবার এবং ঝগড়া মেটাবার অনেক সময় পাওয়া যাবে। তার পরে তুমি একজামিন দেবে, আর আমি বক্তৃতা দেব’– তুমি পাবে লম্বা লম্বা মার্ক আর আমি— সে কথা বলব না, কারণ আমি নিরহস্কার— বিনয়ক্ষীরসাগর— নিরভিমানতায় জগতে আমার তুলনা নেই— তবে কি না উৎপৎসাতেহত্তি মম কোহপি সমানধৰ্ম্ম কালোহয়ং নিরবধি বিপুল চ পৃথ্বীঃ–
ইতি ১১ই চৈত্র ১৩২৫
তোমার ভানুদাদা
Qの
৯ এপ্রিল ১৯১৯
峰 હૈ
{ শান্তিনিকেতন ] কল্যাণীয়াসু
রাণুকে ছোট্ট চিঠি লিখচি— কারণ ডাক্তার বলেচে শুয়ে থাকৃতে’— শুয়ে শুয়ে চিঠি লেখা যায় না— তাই শোওয়া এবং বসার মধ্যে অল্পক্ষণের

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৫টার সময়, ১৯ জুলাই ২০১৮ তারিখে।

